
                                  FIL-QORTI CIVILI 
			(SEZZJONI TAL-FAMILJA)

L-ONOR. IMHALLEF ANTHONY VELLA


Seduta ta’ nhar  il-Hamis 17 ta’ Novembru  2022; 

Rikors nru: 40/2020 AGV  

AR 

vs

KP 


Il-Qorti ;

Rat ir-Rikors ġuramentat ta’  AR datat  17 ta’ Frar  2020; 

Tesponi bir-rispett u bil-ġurament tagħha tikkonferma:


Dikjarazzjoni tal-Fatti


1. Illi minn relazzjoni li kien hemm bejn il-partijiet twieldet tifla bl-isem ta’ P A  P R  nhar it-2 ta’ Ġunju, 2013 u għaldaqstant t-tifla għadha minorenni. (ara ċertifikat tat-twelid tal-minuri anness u mmarkat Dok A); 


Ir-raġuni tat-Talba


1. Illi r-relazzjoni ta’ bejn il-partijiet tkissret irrimedjabbilment  u dan minħabba l-fatt li l-intimat missier kien abbużiv kemm verbalment kif ukoll fiżikament fil-konfront kemm tar-rikorrenti omm u anke fil-konfront ta’ binthom il-minuri.  Illi inoltre’ l-intimat missier huwa maħkum mill-vizzju tad-droga u di fatti preżentement qiegħed jattendi programm ta’ riabilitazzjoni għat-tieni darba;

1. Illi r-rikorrenti saħansitra kellha titlob l-assistenza tal-Pulizija sabiex toħroġ mill-fond fejn kienu jirrissjedu l-partijiet u dan minħabba theddida illi l-intimat għamlilha fuq ħajjitha.  L-intimat jinsab akkużat illi wettaq diversi reati ta’ natura vjolenti tant illi nhar l-4 ta’ Novembru, 2019, il-Qorti tal-Maġistrati (Bħala Qorti ta’ Ġudikatura Kriminali), ordnat il-ħruġ ta’ ordni ta’ protezzjoni kontra l-intimat u dan billi, fost oħrajn, pprojbietu milli għal kwalunkwe raġuni javviċina lil mittenti u lil minuri Pearl Anne inkluż iżda mhux limitat fil-post tal-iskola tal-minuri.(ara kopja tal-protection order viġenti annessa u mmarkata Dok B);

1. Illi din l-ordni ta’ protezzjoni ġiet imposta wkoll in segwitu ta’ ordni ta’ protezzjoni interim li ġiet ordnata mill-Qorti tal-Maġistrati (Bħala Qorti Inkwerenti – Maġistrat Dr. Rachel Montebello) u dan in segwitu għal risk assessment report redatt mill-Aġenzija Appoġġ li klassifika r-riskju li kienu jinsabu fih l-esponenti u binta bħala high risk fl-ogħla kategorija (Riskju numru 16); (ara interim protection order u ir-risk assessment report annessi u mmarkati Dok Ċ u D rispettivament);

1. Illi saħansitra waqt is-smiegħ għall-ħruġ tal-ordni ta’ protezzjoni li sar fl-4 ta’ Novembru, 2019 quddiem il-Maġistrat Dr. A.M. Grima, l-intimat ammetta li fil-preżenza ta’ uffiċjal tal-Pulizija huwa hedded lil esponenti li kien ser jagħtiha xebgha sikkina u li kien taħt l-influwenza tad-droga;

1. Illi waqt l-istess seduta tal-4 ta’ Novembru, 2019, xehed il-Psikjatra tat-Tfal Dr. Nigel Camilleri li kkonferma illi fl-opinjoni tiegħu il-minuri qed issofri minn biża’ lbora u ansjeta’ kbira fil-konfront ta’ missierha l-intimat u dan kollu jinsab dettat fiċ-ċertifikat mediku rilaxxat mill-istess Psikjatra (ara ċertifikat mediku anness u mmarkat Dok E);

1. Illi jingħad ukoll illi l-minuri ilu ma jkollha kuntatt ma’ missierha sa minn Mejju tal-2019, u fi kwalunkwe każ, dan il-kuntatt issa ma jistax iseħħ minħabba l-ordni ta’ protezzjoni imsemmija;

1. Illi sabiex tevita kull tip ta’ kuntatt mal-intimat, l-esponenti lanqas qed titlob mingħandu manteniment għat-tifla minuri u dan għax ma tridx tesponi lilha nnifisha jew lit-tifla għall-periklu bla bżonn;

1. Illi permezz ta’ digriet datat 28 ta’ Jannar, 2020 li kopja tiegħu qed tiġi hawn annessa, esebita u mmarkata Dof F, mogħti wara li ngħalqu l-proċedri ta’ medjazzjoni bejn il-partijiet, ir-rikorrenti ġiet debitament awtorizzata li tipproċedi bl-istanti, u għalhekk qiegħdha ssir dina l-kawża.

1. Illi l-esponenti taf b’dawn il-fatti personalment;


It-Talbiet

Jgħid għalhekk l-intimat għaliex dina l-Onorabbli Qorti ma għandhiex:-

1. Tordna li l-awtorita’ tal-ġenitura fil-konfront tal-minuri P A P R  titneħħa mingħand l-intimat u tiġi vestita unikament fir-rikorrenti  AR ;

1. Takkorda l-kura u kustodja tat-tifla minuri PAPR  esklussivament f’idejn ir-rikorrenti omm;

1. Tordna illi l-minuri tgħix esklussivament mar-rikorrenti omm;


Bl-ispejjeż kontra l-intimat li jibqa’ minn issa nġunt in subizzjoni .



Rat r-Risposta Guramentata ta’ l-Intimat  KP, detentur karta ta’ l-identita’ datat 23 ta’ Lulju 2020;


Jesponi bir-rispett u bil-gurament tieghu jikkonferma:

1. Illi l-intimat kellu relazzjoni extra-matrimonjali liema relazzjoni llum il-gurnata tkissret rrimedjabilment. Illi jigi spjegat illi minn din ir-relazzjoni il-partijiet kellhom wild wiehed bl-isem ta’ PAPR illi ghadha minuri;

2. Illi inqalghu l-problemi bejn il-partijiert fejn l-omm qed icahhad l-access ta’ binthom lill-intimat. Illi l-intimat prova bil-kelma t-tajba jerga’ jirranga s-sitwazzjoni izda l-omm bl-ebda mod ma trid turih lil bintu.

3. Illi r-rikorrenti diga’ kienet intavolat zewg rikors ghall-kura u l-kustodja ta’ binthom P A PR liema rikorsi gew michuda minn din l-Onorabbli Qorti u liema cirkostanzi ma nbidlux.

4. Illi l-fatt illi inharget protection order mhux raguni bizzejjed sabiex tinqaleb il-kura u l-kustodja fuq l-omm biss meta l-istess missier fis-seduta imsemmija qabel illi jiffirma l- inkartament relattiv fir-rigward tal-minuri u dan minhabba l-interess illi ghandu fl-istess minuri;

5. Illi inoltre jigi rileva tilli mhux vera illi fis-seduta imsemmija huwa ammetta li kien hedded lil martu li kien se jaghtiha xebgha sikkina:

6. Illi ghalkemm l-omm qieghda tallega illi ll-intimat ghandu problemi ta’ droga huwa jirrileva illi gheleb tali problema u dan kif jistghu jixhdu kemm il-probation officer tieghu cioe’ Matthew Fleri Soler kif ukoll rapprezentant  minn Oasi cioe’ Chris Mercieca illi minhabba tali problema r-rikorrenti tixtieq illi jkollha l-kura u l-kustodja ta’ binthom minuri f’idejja;

7. Illi l-intimat jirrileva illi qabel intemmet tali relazzjoni huwa minn dejjem kien prezenti fit- trobbija ta’ bintu u fil-fatt kien minn dejjem jixtri l-oggetti ghaliha hu u jiehu l-hsieb il- bzonnijiet taghha hu nnifsu;

8. Illi jigi rileva tilli r-rikorrenti f’dawn l-ahhar xhur ma trid bl-ebda mod thalli lill-intimat jara lil- bintu u dan minghajr ebda raguni valida u lanqas sahansitra tinfurmah fuq l-andament u s- sahha tal-istess bintu minuri;

9. Illi  l-intimat jirrivela illi mhemm l-ebda raguni valida fil-ligi il-ghala hu ghandu jkun imcahhad mil-kura u l-kustodja tal-minuri stante illi huwa ghandu kull interess illi jkun prezenti fit-trobbija u fl-andament ta’ bintu minuri. Illi huwa jixtieq ikun prezenti fid- decizjonijiet kollha illi ghandhom jittiehdu fil-konfront ta’ bintu minuri u tant hu hekk illi huwa kontestwalment intavola rikors ghall-access:

10. Illi ghalhekk u dan a rigward tal-ewwel zewg talbiet tar-rikorrenti attrici, fejn din talbet illi tigi verstita bil-kura u l-kustodja tal-minuri tal-partijiet b’mod esklussiv l-intimat umilment jisottometti illi din it-talba ghandha tigi michuda u dan billi din l-Onorabbli Qorti tordna illi l-kura u l-kustodja tal-minuri tkun kongunta bejn iz-zewg partijiet, u dan a bazi tal-fatt illi ma hemm ebda raguni valida ghalfejn il-kura u l-kustodja ma tkunx wahda kongunta;

11. Illi inoltre jigi rileva tilli ghalkemm ir-rikorrenti ma talbitx ghall-manteniment l-intimat jirrileva illi huwa ma jsibx oggezzjoni illi jkun obbligat jivversa manteniment xierqa versu uliedu minuri, dan stante illi huwa bejn konxju mill-fatt illi dan huwa obbligu tieghu bhala missier tal-istess minuri. Illi anke fir-rigward tal-ispejjez ordinarji u extraordinarji medici u edukattivi tal-minuri huwa jaqbel illi huwa ghandu jhallashom u biss wara illi gie kkonsultat fuq tali spejjez u muri d-debita ircevuta. Illi l-ammont ta’ manteniment dovut ghandu jigi kkalkolat in vista tal-fatt li wiehed irid jikkonsidra kemm id-dhul tieghu, kif ukoll l-mezzi finanzjarji tieghu u l-bzonnijiet tal-minuri uliedu. Ilii dan qed jigi sottomess ai termini tal-Kap 16 tal-Ligijiet ta’ Malta, senjatament l-artikolu 20(1) li jistabilixxi propju illi l-manteniment hekk iffissat ghandu jigi ordnat skond il-bzonn ta’ min qed jircevieh u l-mezz ta’ min ghandu  jaghtih.

12. Illi inoltre l-intimat qieghed jitlob ill din l-Onorabbli Qorti ghandha takkordalu access xierqa versu uliedu, dejjem fl-interess suprem tal-istess minuri li certament ghadha bzonn il- prezenza tal-intimat missierhom f’hajjithom. Illi f’dan ir-rigward l-intimat umilment jissottometti illi l-access akkordat lilhu versu l-minuri ghandu jinkludi sighat matul il-gimgha sleep over fi tmiem il-Gimgha ,b’zieda mal-hinijiet stipulati kull meta l-minuri jkun bil-vaganzi; kif ukoll takkorda access f’Jum il-Milied, Lejliet il-Milied, fl-Ewwel tas-Sena, u lejliet tas-sena, l-Ghid il-Kbir, kif ukolll f’gheluq snin il-minuri, gheluuq snin il-missier, F’ jum il-Missier, u anke fil-btajjet Pubblici

13. Illi a rigward tat-tielet talba attrici, l-intimat jissottometti illi galadarba l-minuri tirresjedi mar-rikorrenti, huwa ma ghandu l-ebda ogezzjoni illi hija tippercepixxi l-beneficcji socjali u/jew ghajnuna socjali u ghaldaqstant qed jirrimetti ruhu ghall-gudizzju ta’ din l-Onorabbli Qorti fir-rigward, salv risposti, ossia eccezzjonijiet ulterjuri jekk ikun il-Kaz;

Bl-ispejjez kollha kontra r-rikorrenti attrici;


Rat id-dokumenti esebiti.
Semghet il-provi.
Rat l-atti kollha tal-kawza.


IKKUNSIDRAT:


Illi l-fatti li taw lok ghal din il-kawza kienu s-segwenti. Il-partijiet kellhom relazzjoni, li minnha twieldet tifla, PAPR, li llum ghandha l-eta’ ta’ disa’ snin. L-attrici omm qed titlob li tinghata s-setgha esklussiva ta’ genitur fuq it-tifla ad eskluzjoni tal-konvenut, u dan primarjament minhabba l-imgieba vjolenti tal-istess konvenut fil-konfront tal-attrici, u ghalhekk talbet li tinghata l-kura w kustodja effettiva tal-minuri, u li tibqa’ tirriesjedi maghha. Il-konvenut qed jopponi ghal dawn it-talbiet, u qed jinsisti li l-kura w kustodja tibqa’ wahda kongunta, u li jinghata access versu l-minuri. Il-konvenut m’ghandux oggezzjoni li l-minuri tirrisjedi mal-omm.

Provi
Provi Attrici
L-attrici ipprezentat l-affidavit taghha u ta’ binha (minn relazzjoni precedenti) DJ R  (a fol. 33-52). F’dawn l-affidavits hemm sensiela ta’ incidenti li sehhew bejn il-partijiet, li uhud minnhom kienu ta’ portata konsiderevoli. Jirrizulta li fl-4 ta’ Novembru 2019 inharget ordni ta’ protezzjoni favur l-attrici u l-minuri P, u dan wara li l-konvenut ammetta li kien heddidha anke jekk fi klimeu ghax kien taht l-effett tad-droga.
Hi tghid li lanqas manteniment ma trid, basta jhalliha tghix ghall-kwiet. Di fatti, talba ghall-hlas ta’ manteniment ma saritx.

Fis-seduta tal-21 ta’ Jannar 2021 (a fol. 65-66 tal-process) xehed:
1. Dr Nigel Camilleri (psikjatra tat-tfal u adoloxxenti) u mix-xhieda tieghu rrizulta illi l-minuri P ghandha adjustment disorder, kienet vittma ta’ vjolenza domestika (li rat perpetwata fuq ommha minn missierha), u tbati biex torqod billi jkollha holm hazin u behavior difficulties. Huwa rrakkomanda li l-minuri tittiehed ghand play therapist.

Fis-seduta tas-6 ta’ Mejju 2021 (a fol. 71-73 tal-process) xehdet:
1. Martina Fenech (play therapist). Jirrizulta li hija bdiet tahdem mal-minuri fit-22 ta’ Ottubru 2020, anke jekk il-minuri fethet qalbha ghall-ewwel darba dwar missierha biss fl-1 ta’ Frar 2021. Mix-xiehda taghha jirrizulta li l-minuri ghandha rabja kbira u biza’ fil-konfront ta’ missierha, u tirreferi ghalih bhala “the monster” u anke tkun ansjuza ghax taf li hu jinsab f’Malta. It-tifla ghandha relazzjoni tajba hafna mal-Omm.

Fis-seduta tat-8 ta’ Lulju 2021 (a fol. 81-82) xehdet:
1. Ilona Deguara (mill-Appogg) li rredigiet r-rapport tar-risk assessment u rreferit lill-attrici fi hdan d-DV Unit (rapport tar-risk assessment, jinsab a fol. 33-90). Jirrizulta li s-sitwazzjoni giet assessed bhala ‘high risk’.

Fis-seduta tat-8 ta’ Ottubru 2021 (a fol. 95-96 tal-process) xehed:
1. Raphael Attard Flores (PS. 593) li mar fuq il-post wara li xi hadd kien cempel l-ghassa tal-lokal minhabba glied u ghajjat. Ix-xhud ikkonferma l-versjoni tal-attrici u cioe` li quddiemu u fil-presenza tieghu, KP qalilha biex tghid lill-pulizija li kien ser itiha xebgha sikkina.

Provi Konvenut
Il-konvenut ghazel li ma jixhidx f’dawn il-proceduri, la viva voce u lanqas permezz ta’ affidavit. Ghalhekk il-Qorti ghandha bis sir-risposta guramentata tieghu bhala xiehda moghtija minnu. Hu ma giex prodott mill-attrici in subizzjoni.

Fis-seduta tal-21 t’Ottubru 2022 xehdu:
1. Franklin Calleja ghan-nom tar-Registratur tal-Qrati Kriminali u ezebixxa sentenza wahda moghtija mill-Imhallef Consuelo Scerri Herrera
1. Matthew Fleri Soli (probation officer tal-konvenut) li nforma lill-Qorti li l-imgieba tal-konvenut tjiebet hafna kemm ilu jigi segwit minnu.

Fis-seduta tas-27 ta’ Frar 2022 xehdu:
1. M G   (il-partner attwali tal-konvenut). Hi tixhed li ilha mieghu ghal dawn l-ahhar hamsa w ghoxrin sena u li ghandha tlitt itfal minnu. Hija tichad li qatt kien vjolenti maghha.
1. D G  (bint il-konvenut li ghandha 25 sena). Hi tixhed li missierha dejjem ipprovda ghaliha u ghal hutha u li qatt ma hallihom nieqsa minn xejn. Tichad li missierha qatt kien vjolenti. Tichad ukoll li qatt kien hemm l-Appogg involuti f’hajjitha.

Il-Qorti hatret lid-Direttorat ghall-Harsien tat-Tfal sabiex jaghmel assessment fid-dawl tat-talba tal-konvenut biex ikollu access ghall-bintu. Jirrizulta li d-Direttorat hejja nota li tinsab a fol. 127 tal-process u rrakkomanda access b’supervizjoni ta’ siegha fil-gimgha.

Mir-rapport jirrizulta li l-assessment tad-direttorat sar bejn ix-xhur ta’ Dicembru 2021 u Frar 2022, jigifieri f’temp ta’ xaharejn biss.

Fis-seduta tat-23 ta’ Marzu 2022, il-Qorti laqghet ir-rakkomandazzjoni tad-Direttorat u akkordat access ta’ siegha fil-gimgha taht is-supervizjoni tal-Agenzija Appogg.

Fis-seduta tat-23 ta’ Marzu 2022 xehed:
1. CP  (iben il-konvenut). L-iktar wiehed mill-familjari tal-konvenut li ghal din il-Qorti kien l-aktar kredibbli. Ix-xhud jispjega li missieru kellu problema ta’ droga u li kien ihawwed u jghaffeg. Jispjega li missieru inbidel u rranga, u li jixtieq jara lil P, l-izghar bint.
F’dik l-istess seduta, l-attur iddikjara li ghalaq il-provi tieghu.

Il-kura u l-kustodja tal-minuri bhala stat ta’ fatt hija fdata f’idejn l-Omm b’digriet moghti mill-Qorti fl-atti tal-medjazzjoni nhar il-25 ta’ Novembru 2019.


IKKUNSIDRAT:


Illi mill-provi kollha prodotti, jidher car ghall-Qorti li hemm riluttanza kbira mill-minuri li tiltaqa’ ma’ missierha, il-konvenut. Il-Qorti mhix sejra tidhol fid-dettall ta’ dak li ntqal mill-familjari u mill-attrici. Hemm bizzejjed dettalji li jaghtu stamp acara ta’ kif kienet id-dinamika tal-familja f’dak iz-zmien. Il-konvenut, ghalkemm ma xehedx, donnu qed jimplika li l-attrici issa hassret lit-tifla milli tkun trid tigi mieghu ghall-access. Dan jirrisulta mir-risposta guramentata tieghu, izda ma gew prodotti ebda provi dwar din l-allegazzjoni tieghu. Bid-dovut rispett, ghall-Qorti l-konvenut ghadu ma fehemx li kien proprju l-agir tieghu stess li bieghed lit-tifla minn mieghu. Ix-xiehda tat-tabib Nigel Camilleri f’dan ir-rigward taghti hafna dawl dwar it-trawma li ghaddiet minnha l-minuri. Huwa fl-interess suprem tal-minuri li ma ssirx hsara psikologika lilha, izda din il-hsara sfortunatament diga’ saret. Di fatti Dr Camilleri issuggerixxa li l-minuri tattendi ghal ‘play therapy’, haga li bdiet tattendi ghaliha madwar sentejn ilu. Ghalhekk il-Qorti ma tqisx li din ir-riluttanza tat-tifla li tiltaqa’ ma’ missierha gejja minn sentimenti sintetici jew artificjali li xi hadd qieghed f’mohh it-tifla. Ir-riluttanza gejja minn esperjenzi koroh li hi ghaddiet minnhom fi tfulitha, tant hu hekk li l-minuri ghadha tibza’ minn missierha.

Madankollu, u biex tkun certa li din ir-riluttanza mhix gejja minn fabbrikazzjoni tal-omm, il-Qorti kienet akkordat access b’supervizjoni mad-Direttorat tal-Harsien tat-Tfal, wara li l-istess Direttorat kien hejja ‘assessment’. Hawnhekk ukoll, it-tifla esprimiet biza’ kbira li tiltaqa’ ma’ missierha, haga li rrimarkaw il-haddiema socjali li rrappurtaw lura lil din il-Qorti. L-assjem tal-provi ghalhekk juru imgieba genwina tat-tifla fil-konfront ta’ missierha. Hija dejjem hasra u ta’ ghajb li minuri ma tkunx trid tiltaqa’ ma’ genitur, izda f’dan il-kaz, il-Qorti ma tistax taghti tort lit-tifla. It-trawma li sofriet kienet wahda konsiderevoli, li mhux facilment ha tingheleb. Il-Qorti trid izzomm f’mohhha li t-tifla ghadha ta’ eta’ tenera hafna. Li diga’ kienet xhud ta’ atti vjolenti, presumibbilment b’ghajjat, zgur halla impatt negattiv fuqha, aktar u aktar jekk kienet ghadha ta’ eta’ li facilment timpressjona ruhha u thossha ghalhekk aktar vulnerabbli.


Konkluzjonijiet
Tenut kont, ghalhekk, tal-provi kollha prodotti fil-process, inkluz l-atti tal-medjazzjoni, u tax-xhieda kollha prodotta, u t-talbiet pendenti quddiem din il- Qorti, jirrizulta s-segwenti. Ghalkemm P ghad ghandha biss disa’ snin, diga’ rat iz-zejjed u ghaddiet minn bizzejjed trawmi. Dan jirrizulta anke mix-xhieda tal-professjonisti li spjegaw fid-dettal dak kollu li dit-tifla ghaddiet minnu u ghadha ghaddejja minnu. 

Kemm l-attrici u kemm binha D  (li fl-ebda mument ma giet kontradetta, imqar b’kontro-ezami) fl-affidavit taghhom gie spjegat l-agir ta’ vjolenza u pussess li kien jezercita  KP  kemm fuq l-attrici u b’mod partikolari fuq il-minuri li kien ipoggiha fin-nofs biex tara x’ikun qed jigri waqt il-glied bejn il-genituri taghha, u dan oltre ghall-fatt li spiss kien jaqbadha u jitlaq biha f’nofs ta’ lejl. Sfortuntament il-missier mhux persuna affidabbli, u ghalkemm wiehed jittama li vera jirriforma ruhu, il-fatt li ghazel li lanqas biss jixhed u kien selettiv fis-sentenzi li talab lir-Registratur tal-Qorti Kriminali sabiex jezebixxi, ma jaghtix is-serhan tal-mohh necessarju fuq il-buona fede tieghu. Bl-istess mod, anke l-fatt li la qed jitlob li l-Qorti takkorda manteniment u wisq anqas qed jikkontribwixxi mqar minimament, ukoll fl-opinjoni tal-Qorti jitfa’ dawl fuq kemm tassew irid il-gid ta’ din it-tifla.

Stante li l-Qorti quddiemha m’ghandha ebda kontro-talba ghall-access, ma jista’ jigi akkordat ebda access ghall-missier, haga li anke kieku stess intalab, tenut kont tal-karattru u l-passat (inkluz recenti) tal-konvenut, ma kienx sejjer jinghata. Il-Qorti hi tal-fehma li mhux fl-ahjar interess tal-minuri li tiltaqa’ ma’ missierha u l-familja tieghu b’riskju li l-progress li qed taghmel bis-sahha tat-terapisti, jintilef kollu. Il-Qorti hi fid-dmir li thares l-interessi tal-minuri qabel kollox, u d-dover li ghandha huwa li tipprotegi lil min hu vulnerabbli.

Kif intqal qabel, il-Qorti hija fid-dmir li thares l-interessi tal-minuri u timxi fuq dak li huwa fl-ahjar interess tal-istess minuri. Il-Qorti hija konvinta li t-tifla ghandha bzonn tghix f’ambjent minghajr biza’, u fejn thoss ukoll li l-genitur li qed tghix mieghu huwa ukoll imhares u protett. Ghalhekk il-Qorti sejra tilqa’ t-talbiet tal-attrici.

Il-Qorti ghalhekk mhix sejra tikkunsidra dak li gie suggerit mid-Direttorat ghall-Harsien tat-Tfal imressaq fir-rapport, u r-rakkomandazzjoni biex it-tifla terga’ tiltaqa’ ma’ missierha, wara assessment ta’ inqas minn xahrejn (bejn Dicembru 2021 u Frar 2022), meta dil-kawza u l-fatti li jduru ma’ hajjet il-partijiet, u fuq kollox it-tifla, huma tant komplessi u delikati.

Bl-istess mod, kif intqal dwar l-access, il-Qorti ghandha idejha marbutin fir-rigward tal-manteniment, u ma tistax takkordna manteniment versu l-attrici stante li m’hemmx talba ad hoc f’dan ir-rigward.



DECIDE:

Ghal dawn il-motivi l-Qorti;

Tilqa’ t-talbiet attrici.


Tordna li l-awtorita’ tal-ġenitura fil-konfront tal-minuri PAPR titneħħa mingħand l-intimat u tiġi vestita unikament fir-rikorrenti AR ;

[bookmark: _GoBack]Takkorda l-kura u kustodja tat-tifla minuri PAPR  esklussivament f’idejn ir-rikorrenti omm;

Tordna illi l-minuri tgħix esklussivament mar-rikorrenti omm;


L-ispejjez ghandhom jigu sopportati interament mill-konvenut.

Imhallef

Onor. Imhallef Anthony G Vella

